КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
 Коми Республикаса канму гражданскӧй служащӧйяс да Коми Республикаын муниципальнӧй служащӧйяс костын уджсикасын
кужанлун серти быдвося конкурс Коми Республикаын нуӧдӧм йылысь
Сы могысь, медым кыпӧдны Коми Республикаса канму гражданскӧй службалысь да Коми Республикаын муниципальнӧй службалысь бур ним, отсавны дугдывтӧг содтыны Коми Республикалӧн канму органъясса да Коми Республикаын меставывса асвеськӧдлан органъясса уджалысьяслысь уджсикасын компетенциясӧ, бурмӧдны Коми Республикалӧн канму органъясса да Коми Республикаын меставывса асвеськӧдлан органъясса кадрӧвӧй состав уджсикас серти сӧвмӧдан системасӧ, Коми Республикаса Веськӧдлан котыр шуис:
1. 2017 восянь заводитӧмӧн быд во нуӧдны Коми Республикаса канму гражданскӧй служащӧйяс да Коми Республикаын муниципальнӧй служащӧйяс костын уджсикасын кужанлун серти конкурс (водзӧ – уджсикасын кужанлун серти конкурс).
2. Уджсикасын кужанлун серти конкурссӧ нуӧдӧны татшӧм номинацияяс серти:
“Канму службаын тэчас юкӧдулӧн медбур юрнуӧдысь”;
“Муниципальнӧй службаын тэчас юкӧдулӧн медбур юрнуӧдысь”;
“Канму службаын водзӧ лача сетысь уджалысь”;
“Муниципальнӧй службаын водзӧ лача сетысь уджалысь”.
3. Уджсикасын кужанлун серти конкурсын вермысьяслы, кодъяс быд номинацияын босьтісны 1 места, шуӧны сетны премия татшӧм мындаын:
1) “Канму службаын тэчас юкӧдулӧн медбур юрнуӧдысь” номинацияын – 35 сюрс шайт;
2) “Муниципальнӧй службаын тэчас юкӧдулӧн медбур юрнуӧдысь” номинацияын – 35 сюрс шайт;
3) “Канму службаын водзӧ лача сетысь уджалысь” номинацияын – 25 сюрс шайт;
4) “Муниципальнӧй службаын водзӧ лача сетысь уджалысь” номинацияын – 25 сюрс шайт.
4. Тайӧ шуӧмлӧн 3 пунктын индӧм премияяссӧ шуӧны сетны да мынтӧны районса коэффициентӧн да Ылі Войвыв районъясын да накӧд ӧткодялӧм местаясын уджалӧмысь прӧчента содтӧдӧн вӧдитчытӧг.
Тайӧ шуӧмлӧн 3 пунктын индӧм премияяс мындаысь колӧ перйыны вот вот да ӧктас йылысь Россияса Федерацияса оланпастэчасӧн индӧм пӧрадокын.
5. Индыны Коми Республикаса Юралысьлысь Администрациясӧ Коми Республикаса олӧмӧ пӧртысь власьтлӧн уполномочитӧм органӧн уджсикасын кужанлун серти конкурс котыртӧм, уджсикасын кужанлун серти конкурслысь кывкӧртӧдъяс вӧчӧм, индӧм конкурсын вермысьясӧс да призёръясӧс индӧм да наградитӧм серти.
6. Коми Республикаса Юралысьлӧн Администрация уджсикасын кужанлун серти конкурс нуӧдігӧн быд во вынсьӧдӧ:
1) конкурсса комиссияӧ пырысьясӧс да сылысь уджалан пӧрадок;
2) уджсикасын кужанлун серти конкурс йылысь положение, кытчӧ пырӧны уджсикасын кужанлун серти конкурс нуӧдан кадколастъяс, условиеяс да пӧрадок, уджсикасын кужанлун серти конкурсын участвуйтӧм вылӧ заявкаяс сетан да видлалан пӧрадок, конкурс серти заданиеяс лыддьӧг, уджсикасын кужанлун серти конкурслысь кывкӧртӧдъяс вӧчан, индӧм конкурсын вермысьясӧс да призёръясӧс индан да найӧс наградитан пӧрадок;
3) уджсикасын кужанлун серти конкурсын вермысьяслы, кодъяс босьтісны 1 места, премияяс мынтан пӧрадок.
7. Вӧзйыны Коми Республикаса канму власьт органъясӧн, Коми Республикаса канму органъясӧн юрнуӧдысьяслы, Коми Республикаын кар кытшъясса, муниципальнӧй районъясса муниципальнӧй юкӧнъяслӧн, кар да сикт овмӧдчӧминъяслӧн администрацияясса юралысьяслы (юрнуӧдысьяслы) корны участвуйтны уджсикасын кужанлун серти конкурсын лӧсялана органъясса уджалысьясӧс.
8. Коми Республикаса Юралысьлӧн Администрация могмӧдӧ сьӧмӧн уджсикасын кужанлун серти конкурс нуӧдӧмкӧд, а сідзжӧ конкурсын вермысьяслы премияяс мынтӧмкӧд йитчӧм рӧскодсӧ, лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ да сы мындаын, мыйта урчитӧма Коми Республикаса Юралысьлӧн Администрациялысь индӧм рӧскод могмӧдӧм вылӧ.
9. Урчитны, мый уджсикасын кужанлун серти конкурсын вермысьяслы, кодъяс босьтісны 1 места, 2017 воын премиясӧ мынтӧны тайӧ шуӧмӧн урчитӧм мындаын 2017 вося ӧшым тӧлысь 31 лунӧдз оз сёрджык.
10. Лыддьыны вынтӧмӧн:
1) Коми Республикаса Веськӧдлан котырлысь 2016 во моз тӧлысь 23 лунся 390-р №-а тшӧктӧм;
2) “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2017 во рака тӧлысь 16 лунся 177 №-а шуӧм дорӧ содтӧдса 2 пункт.
11. Тайӧ шуӧмсӧ збыльмӧдӧм бӧрся видзӧдны Коми Республикаса Юралысьлӧн Администрацияӧн Юрнуӧдысьлы.
12. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

